
118. ALDIZKARIA - 2026ko ekainaren 18a

2. NAFARROAKO TOKI ADMINISTRAZIOA

2.1. OPOSIZIOAK ETA LEHIAKETAK. LAN PUBLIKOAREN ESKAINTZA
IRURTZUN

Oposizio-lehiaketa, klarineteko irakaslearen plaza bat betetzeko
Udalaren musika-eskolan

Alkatearen 2026ko maiatzaren 21eko ebazpen baten bidez, deialdi honetako oinarriak onetsi dira:
oposizio-lehiaketa, klarineteko irakaslearen plaza bat lan-araubide finkoan betetzeko Irurtzungo
musika-eskolan. Plazak euskarazko C1 mailako hizkuntza-eskakizuna du.

Erabaki honen aurka, errekurtso hauetako bat aurkez daiteke, hautara:

a) Berraztertzeko errekurtsoa, egintza egin duen organoari zuzendua, hilabeteko epean, jakinarazi
edo argitaratu eta biharamunetik hasita.

b) Administrazioarekiko auzi-errekurtsoa, zeina zuzendu behar baitzaio Nafarroako Justizia
Auzitegi Nagusiko Administrazioarekiko Auzien Epaitegiari, bi hilabeteko epean, errekurtsoaren
xedeko egintza edo erabakia jakinarazi edo argitaratu eta biharamunetik hasita.

c) Gora jotzeko errekurtsoa, Nafarroako Administrazio Auzitegiari zuzendua, hilabeteko epean,
errekurritutako egintza edo erabakia argitaratu edo jakinarazten denetik hasita.

Argitara ematen da, behar diren ondorioak izan ditzan.

Irurtzunen, 2026ko maiatzaren 20an.—Alkatea, Unai Razkin Iriarte.

DEIALDIA, OPOSIZIO-LEHIAKETA BIDEZ BETETZEKO KLARINETEKO
IRAKASLEAREN PLAZA BAT, LAN-ARAUBIDE FINKOKOA, IRURTZUNGO
MUSIKA-ESKOLAN. PLAZAK EUSKARAZKO C1 MAILAKO HIZKUNTZA-
ESKAKIZUNA DU

1. oinarria.—Arau orokorrak.

1.1. Deialdi honen xedea da oposizio-lehiaketa bidez betetzea plantilla organikoan hutsik dagoen
22. plaza, klarineteko irakasle gisa (B maila) aritzeko, lan-araubide finkoan, Irurtzungo Udalaren



musika-eskolan. Plaza betetzeko, nahitaezkoa da euskarazko C1 maila edukitzea.
1.2. Hautapen prozesu honen ondorioz egiten den kontratazioa lan-araubide finkokoa izanen da.

1.3. Hilabeteko probaldia ezartzen da. Epe horren barrenean, alde batek nahiz besteak desegin
dezake kontratua, alde bakarreko erabakia hartuta.

1.4. Plazan aritzeko, lanpostuari dagozkion eginkizunak bete beharko dira.

1.5. Deialdi honen ondorioz izendatzen denak lrurtzungo Udaleko lan-araubideko langile izaera
hartuko du, eta lotuko zaio kontratuan ezarritakoari, bai eta Irurtzungo musika-eskolako langileen
lan-baldintzei buruz unean-unean indarrean den hitzarmenari. Subsidiarioki, Langileen Estatutuan
ezarritakoari ere lotuko zaio.

Izendatua Gizarte Segurantzako Araubide Orokorrean afiliatu, eta hartan alta emanen zaio,
araubide horren babesean.

Gainditu duten izangaiei lanerako dei egiten ahalko zaie, sortzen diren premiei erantzuteko, eta
jarraikiz oinarri hauetan ezarritakoari.

1.6. Deialdia egin duen administrazioko organo eskudunak ezarriko ditu lanaldia eta lan-ordutegia.
Lanaldi partzialean aritu beharko da, arratsaldez, eta lanpostuko araubidea zerbitzuaren
beharretara egokituko da, eta jasoko da urte bakoitzerako onesten den egutegian. Nolanahi ere,
organo administratibo eskudunek aldatzen ahalko dute, zerbitzuaren funtzionamenduan sortutako
beharrei erantzuteko.

Aditzera ematen da ikasturte honetako lanaldi partziala %17koa izan dela.

Ikasturte bakoitzaren hasieran (iraila) lan-kontratua berrituko da, lanaldiaren arabera egokitzeko,
kontuan hartuta hastekoa den ikasturterako matrikulazioa.

Oporrak, lizentziak eta baimenak izanen dira ezarrita daudenak indarrean den hitzarmenean, hots,
Irurtzungo musika-eskolako langileen lan-baldintzei buruz kontratua sinatzeko unean indarrean den
hitzarmenean.

1.7. Deialdiko plazari dagozkion oinarrizko ordainsariak dira B mailarako ezarrita daudenak
Nafarroako Administrazio Publikoen Zerbitzuko Langileen Estatutuan gehi plantilla organikoan
jasotako osagarriak.

2. oinarria.—Izangaiek bete beharreko baldintzak.

Deialdi honetan onartuak izateko, izangaiek honako baldintza hauek bete beharko dituzte
eskabideak aurkezteko epea bukatzen den egunerako, eta horiei eutsi kontratuaren hasiera-
egunera arte eta kontratua indarrean dagoen bitartean:

2.1. Espainiarra izatea, edo Europar Batasuneko beste estatu batekoa, edo, Europar Batasunak
sinatu eta Espainiak berretsitako nazioarteko itunak direla medio, langileen eta haien familiakoen
zirkulazio librea aplikatzen den eremuko estatu batekoa, jarraikiz abuztuaren 30eko 251/1993
Legegintzako Foru Dekretuaren 7. artikuluari.



Orobat, parte hartzen ahalko dute espainiarren eta Europar Batasuneko beste estatuetako
herritarren ezkontideek, eta aipatutako nazioarteko tratatuen aplikazio eremuan sartutako
estatuetako herritarren ezkontideek, zuzenbidez bereizita ez badaude; halaber, haien ondorengoek
eta ezkontideenek, zuzenbidez bereizita ez badaude, 21 urtetik beherakoak badira edo, hortik
gorakoak izanez gero, haien kontura bizi badira.

2.2. Hamasei urte beteak izatea eta ez gainditzea erretiroa nahitaez hartzeko gehieneko adina.

2.3. Eskabideak aurkezteko epea amaitzen den egunean edukitzea edo eskuratzeko moduan
egotea honako titulu hauetako bat: 66ko planeko erdi mailako titulua, LOGSEko goi-mailako titulua
edo LOEko edo LOMLOEKo goi-mailako titulua, Klarineteko espezialitatean.

Tituluak atzerrian lortu badira, homologazioa frogatzen duen agiria eduki beharko da. Eta gehitu
beharko zaio tituluaren zinpeko itzulpena.

2.4. Behar den gaitasun fisiko eta psikikoa izatea, bete behar diren eginkizunetan aritzeko.

2.5. Ez egotea desgaiturik edo gabeturik eginkizun publikoetan aritzeko, eta ez egotea kendurik
administrazio publiko baten zerbitzutik.

Espainiako nazionalitatea ez duten izangaiek frogatu beharko dute beren estatuko administrazio
publikoan sartzea eragozten dien diziplina zehapenik edo zigor penalik ez dutela.

2.6. Euskara titulua edukitzea, Europako Esparru Bateratuko C1 mailakoa (idatzian eta ahozkoan),
edo euskara maila neurtzeko proba egin diezaiotela eskatzea.

Euskara maila hori duela frogatzeko, aurkeztu beharko da EGAren titulua, Hizkuntza Eskola
Ofizialaren gaitasun agiria edo ofizialki baliokidetzat onartutako beste titulu bat.

Oposizioaren aurretik euskara azterketa bat egiten bada, azterketa hori hasten den unera arte
frogatzen ahalko da eskatutako euskara maila.

Izangaiak ez badu azterketa gainditzen, eta, ondorioz, ezin badu frogatu eskatutako euskara maila,
prozeduratik kanpo geratuko da eta, horrenbestez, ezin izanen ditu egin oposizialdiko ariketak, eta
ez zaizkio merezimenduak baloratuko lehiaketaldian.

3. oinarria.—Parte hartzeko eskabideak.

3.1. Deialdi honetan parte hartu ahal izateko eskabideak 15 egun naturaleko epean aurkeztu
beharko dira, deialdi hau Nafarroako Aldizkari Ofizialean argitaratu eta biharamunetik hasita.
Horretarako, modu hauetakoren bat erabili beharko da:

a) Modu telematikoan, Irurtzungo Udalaren egoitza elektronikoan (deialdia Nafarroako Aldizkari
Ofizialean argitaratu eta biharamunetik zenbatzen hasita hamabosgarren egun naturaleko
23:59an).

b) Aurrez aurre, Irurtzungo Udalaren erregistro orokorrean (Foruen plaza z.g., lrurtzun; 09:00etatik
14:00etara.

c) Urriaren 1eko 39/2015 Legearen 16.4. artikuluan ezarritako bideetako bat erabiliz (Administrazio
Publikoen Administrazio Prozedura Erkideari buruzko Legea). Kasu horretan, aditzera eman



beharko da eskabidea bidali dela, eta, horretarako, mezu elektroniko bat igorri beharko da
idazkaritza@irurtzun.eus helbidera, eskabideak aurkezteko epea amaitu baino lehen (deialdia
Nafarroako Aldizkari Ofizialean argitaratu eta biharamunetik zenbatzen hasita hamabosgarren
egun naturaleko 23:59an).

Eskabidea posta bulego batean aurkezten bada, gutun-azal ireki batean aurkeztu beharko da,
postako langileek data eta zigilua jar ditzaten, ziurtatu aurretik.

Bi baldintza horiek bete ezean, ez da dokumentazioa onartuko, baldin eta jasotzen bada
kontratazio-organoak oinarri hauetan adierazitako epea bukatu ondoren.

Eskabideak deialdi honetan (l. eranskina) argitaratutako ereduaren araberakoak izanen dira, eta
haietan izangaiek adierazi behar dute baldintza guzti-guztiak betetzen dituztela eskabideak
aurkezteko epearen azken egunean.

3.2. Desgaitasun aitortua duten izangaiek, behar izanez gero, egokitzapenak eskatzen ahalko
dituzte, denbora eta baliabideen aldetik, ariketak egin ahal izateko. Halakoetan, eskabidean (I.
eranskina) dagokion laukia markatu beharko dute, eta adierazi beharko dute zer nolako
desgaitasuna duten eta zer egokitzapen eskatzen dituzten.

Era berean, egokitzapenak eskatzen ahalko dituzte ikasteko zailtasun espezifikoak dituztenek, hala
nola dislexia, disgrafia, diskalkulia, arreta-defizitaren eta hiperaktibitatearen nahasmendua
(ADHNa) eta antzekoak. Zailtasun hori bitarteko ofizialen bidez egiaztatu beharko dute.

Egokitzapenen bat eskatuz gero, gaixotasun edo dibergentzia fisiko edo psikikoaren egiaztagiria
aurkeztu beharko da. Egiaztagiria organo eskudunak eman beharko du, eta, horrez gain, bertan
adierazi beharko du adierazitako gaixotasun edo desgaitasunak ez duela izangaia ezgaitzen
lanpostuko zereginak behar bezala egiteko.

3.3. Eskabidea oinarri hauetako |. eranskineko ereduari lotuko zaio, eta behar bezala beteta
aurkeztu beharko da. Eskabidearekin batera honako dokumentazio hau aurkeztuko da:

a) Nortasun agiri nazionalaren fotokopia edo izangaiaren nortasuna eta nazionalitatea frogatzen
dituen beste agiri batena. Edonola ere, deialdiko 2.1 oinarrian eskatutako baldintzak frogatu
beharko ditu agiri horrek.

b) Deialdian eskatutako titulazioaren fotokopia.

1. Ikasketa-tituluak.

2. Eskatutako euskara mailaren titulua.

c) Euskara maila ziurtagiri bidez frogatu ezean, euskara azterketa egiteko eskaera.

d) Kasua bada, desgaitasuna edo dibergentzia frogatzeko agiria (organo eskudunak eman beharko
du).

e) Behar den tasa ordaindu izanaren egiaztagiria, espedientea formalizatzeagatik eta hautapen-
prozesuetan parte hartzeko eskubideengatik.



f) Gidabaimenaren fotokopia (B1 mota), edo joan-etorriak bitarteko propioen bidez egiteko
konpromisoa.

g) Lehiaketaldian baloratzekoak diren merezimenduen frogagiriak.
3.4. Eskabideak aurkezteko epea luzaezina izanen da.

4. oinarria.—Tasa ordaintzea.

Espedientea formalizatzeko eta hautapen-prozesuetan parte hartzeko eskubidetarako tasa
arautzen duen ordenantza fiskalaren arabera, 20 euroko tasa ordaindu beharko da.

Tasa ordainduko da transferentzia eginez ES76 3035 0120 95 1200900000 kontu-zenbakira, eta
kontzeptuan "Klarinetea-" eta izangaiaren izena eta deitura jarriko behar dira (esaterako:
Klarinetea-Ainhoa Etxeberria Etxeberria).

Tasa ordaintzen ez bada, izangaia bazterturik geldituko da. Aukera egonen da baldintza horren
urraketa zuzentzeko.

Tasa ordaintzeak ez du inola ere ordeztuko eskaera behar den epean eta moduan aurkeztu
beharra.

5. oinarria.—Izangaiak onartzea eta erreklamazioak.

Deialdi honi buruzko iragarki eta argitalpen guztiak argitaratuko dira deialdiaren fitxan, Udalaren
web-orrian (www.irurtzun.eus), bai eta Udalaren iragarki-taulan ere.

5.1. Eskabideak aurkezteko epea bukatutakoan, Irurtzungo Udaleko alkate udalburuak ebazpena
emanen du onartu eta baztertuen behin-behineko zerrenda onesteko, eta Udalaren iragarki-taulan
eta web-orrian argitaratzeko aginduko du.

5.2. Izangai baztertuek, behin-behineko zerrenda argitaratu ondoko hiru egun baliodunen
barrenean, erreklamazioak egiten ahalko dituzte eta, okerrik egin baldin badute, horiek zuzendu.

5.3. Erreklamazioetarako epea bukatutakoan eta erreklamazioak ebatzita, lIrurtzungo Udaleko
alkate udalburuak ebazpena emanen du izangai onartu eta baztertuen behin betiko zerrenda
onesteko, eta aginduko du argitara dadila Udalaren iragarki-taulan eta web-orrian.

Ebazpen horretan adieraziko da oposizioa noiz, non eta zer ordutan hasiko den.

Izangai onartu eta baztertuen zerrendak argitaratzearekin, egintzat joko da interesdunei egin
beharreko jakinarazpena, urriaren 1eko 39/2015 Legearen 40. artikuluan ezarritako ondorioetarako
(Administrazio Publikoen Administrazio Prozedura Erkideari buruzko Legea).

5.4. Izangai onartuen eta baztertuen behin-behineko zerrenda behin betiko bihurtzen ahalko da
berehalakoan, baldin eta izangai bat ere ez bada baztertzen.

5.5. Onartuen eta baztertuen zerrendetan agertzea ez da aski deialdian eskatutako baldintza
guztiak betetzen direla onartzeko. Izangaiek aurkeztu behar duten dokumentazioa edo
administrazioak bere eskuetan daukana aztertutakoan, baldintzaren bat betetzen ez dela ohartuz
gero, interesdunek deialdi hauetan parte hartzeagatik dituzten eskubide guztiak galduko dituzte.



6. oinarria.—Kalifikazio-epaimahaia.

6.1. Kalifikazio-epaimahaia honako hauek osatuko dute:

—Epaimahaiburua: Unai Razkin Iriarte, Irurtzungo Udaleko alkatea.

—Epaimahaikidea: Asier Capén Muioz, lrurtzungo musika-eskolako zuzendaria.
—Epaimahaikidea: Eunate Dorai Sala, Irurtzungo musika-eskolako irakaslea.
—Epaimahaikidea: Jasone Etxebeste Razkin, Tolosako musika-eskolako irakaslea.
—Epaimahaikide idazkaria: Begofia Olascoaga Echarri, Irurtzungo Udaleko ordezko idazkaria.
6.2. Hautaprobak hasi baino lehen eratu beharko da epaimahaia.

6.3. Epaimahaia ezin izanen da eratu, ez eta jardun ere, gutxienez kideen gehiengo osoa ez
badago bertan. Kide anitzeko organoaren eraketak eta jardunak balio izateko, bertan egon beharko
dute epaimahaiburuak eta epaimahaikide-idazkariak edo haien ordezkoek.

6.4. Kalifikazio-epaimahaiko kideek parte hartzeari uko egin beharko diote eta organo dei egileari
hala adierazi, baldin eta suertatzen badira urriaren 1eko 40/2015 Legean abstentziorako
aurreikusiak dauden arrazoiak (Sektore Publikoaren Araubide Juridikoari buruzko Legea).
Izangaiek, halaber, zilegi izanen dute epaimahaiko kideak errekusatzea, egoera horietako bat
gertatzen denean.

Epaimahaiaren konposizioa aldatzen bada abstenitzeko edo errekusatzeko ezarritako arrazoiak
direla medio, izangai onartuen eta baztertuen zerrendekin batera emanen da horren berri.

6.5. Epaimahaiak gehiengoz ebatziko ditu deialdiko oinarrien interpretazioari eta aplikazioari buruz
sortzen diren auzi guztiak.

6.6. Epaimahaiak aholkulari adituen laguntza izan dezake, proba batzuetan nahiz guztietan. Aditu
horiek beren espezialitate teknikoetan baizik ez dira arituko, eta haietan bakarrik emanen diote
laguntza epaimahaiari.

7. oinarria.—Euskara jakitea.

Nahitaezko euskararen C1 jakintza-maila agiri bidez egiaztatzen ez duten izangaiek euskara proba
egitea eskatu beharko dute, eta, horretarako, I. eranskineko eskabidean dagoen laukia markatu.

Proba egiteko, epaimahaiak laguntza eskatzen ahalko dio Euskarabidea-Euskararen Nafar
Institutua erakunde autonomoari edo, subsidiarioki, Sakanako Mankomunitateko Euskara
Zerbitzuari. Eskatu dutenei hizkuntza maila egiaztatzeko ariketa berariazko bat eginen zaie, eta
emaitzak akta bidez jakinaraziko zaizkio unitate eskatzaileari.

Izangai onartu eta baztertuen behin-behineko zerrenda onesteko ebazpenean jakinaraziko du
epaimahaiak proba non, noiz eta zein ordutan eginen den.

Proba egin beharra duten izangaiek, hura gainditzen ez badute, ez dute C1 jakintza-maila
frogatuko, eta, beraz, hautapen-prozesutik kanpo geratuko dira eta beren jarduketa guztiak
baliogabetuko dira.



8. oinarria.—Oposizio-lehiaketaren nondik norakoa.

Oposizio-lehiaketa bi alditan eginen da, lehiaketaldia lehenik eta oposizioaldia gero.
Hautapen-prozeduran, guztira, 100 puntu eskuratzen ahalko dira, honela banatuta:
1. Lehiaketaldia: 20 puntu gehienez.
2. Oposizioaldia: 80 puntu gehienez.

Beranduenez, onartuen eta baztertuen behin betiko zerrenda onesteko ebazpenean adieraziko da
probak non, noiz eta zer ordutan hasiko diren.

Oposizioaldiko probetarako, bai eta ariketa bakoitzerako ere, dei bakarra eginen da, eta izangaiek
aldean eraman beharko dute Nortasun Agiri Nazionala, pasaportea, gidabaimena edo Nafarroan
horien baliokidea den beste agiriren bat. Oposiziotik baztertuko dira iragarritako egun, ordu eta
tokian agertzen ez diren izangaiak edo aipatu diren agirien bidez identifikatzen ez direnak.

8.1. Lehiaketaldia: gehienez ere 20 puntu.

Lehiaketaldia oposizioaldiaren aurretik baloratuko da; hartan 20 puntu emanen dira gehienez, eta
ez da baztertzailea izanen.

Ez dira baloratuko eskabideak aurkezteko epea bukatu ondoren egindako zerbitzuak.

Era berean, ez da baloratuko adierazitako data baino geroago egindako prestakuntza.
Prestakuntza noiz egin den zehazteko, titulua edo behin-behineko frogagiri baliokidea eman den
eguna hartuko da erreferentziatzat.

Epaimahaiak ez du inola ere kontuan hartuko alegatu ez den eta agiri bidez frogatu ez den
merezimendurik, eta ez du adierazitako puntuazioa baino altuagorik emanen merezimenduen
apartatu bakoitzean.

3.3.9) apartatuan ezarritakoari jarraikiz, alegatutako merezimenduak honela puntuatuko eta
frogatuko dira:

8.1.1. Laneko eskarmentua: gehienez ere 10 puntu.

a) Musika-eskoletan klarineteko irakasle gisa emandako zerbitzuak: 1 puntu urte bakoitzeko, eta
gehienez ere 10 puntu.

b) Musika-eskoletan beste espezialitateren bateko irakasle gisa emandako zerbitzuak: 0,5 puntu
urte bakoitzeko, eta gehienez ere 8 puntu.

Oharrak:
1. Urteen kopurua osoa ez bada, egindako zerbitzualdiari proportzioan dagokion puntuazioa emanen da.

2. Egindako zerbitzuak baloratuko dira zerbitzu bakoitzaren hasiera egunetik bukaerara arte, edozein dela ere
egindako lanaldiaren ehunekoa.



3. Izangaia zerbitzu berezietan egon den aldiko zerbitzuak, benetan betetako lanpostuan emandako zerbitzu
gisa kontatuko dira. Zaintzagatiko eszedentzia berezia salbuespena izanen da, hura hartuko baita izangaiak
egoera horretara iristeko unean zuen lanpostuan emandako zerbitzutzat.

4. Aurreko azpiapartatuetan emandako puntuazioak elkarrekin bateraezinak izanen dira aldi berari
dagokionez. Halakoetan, emanen da kasu bakoitzean handiena den puntuazioa.

5. Egin diren zerbitzuak frogatzeko, entitate kontratatzaileak emandako ziurtagiriak erabiliko dira, bai eta lan-
bizitza ere, horiekin batera.

8.1.2. Prestakuntza akademikoa: gehienez ere 10 puntu.

Bete beharreko lanpostuaren eginkizunekin lotura estua duten ikasketak baloratuko dira. lkasketa
horien tituluek izan beharko dute prestakuntza-zentro ofizialek emanikoak.

Den-denak aipatzeko asmorik gabe, honako ezagutza-arlo hauek baloratuko dira:
—Musikako ezagutza.
—Pedagogiako ezagutza.

a) Gutxienez 60 ECTS kredituko unibertsitate-tituluak edukitzeagatik edo bi ikasturte edo
gehiagoko ikasketa-plana duten Lanbide Heziketako tituluak edukitzeagatik, gai hauetan edo
antzekoetan: 3 puntu titulu bakoitzeko.

b) 20 eta 59 ECTS kreditu bitarteko unibertsitate-tituluak edukitzeagatik edo bi ikasturtetik
beherako ikasketa-plana duten Lanbide Heziketako tituluak edukitzeagatik: 1,5 puntu titulu
bakoitzeko.

c) Bete beharreko lanpostuarekin hertsiki lotutako ikastaroengatik (apartatu honetan sartuko dira
aurreko apartatuetan adierazitako titulazioak, baldin eta a) eta b) apartatuetan finkatutako
irakastorduak betetzen ez badituzte), gehienez ere 5 puntu eskuratzen ahalko dira c) apartatu
honetan:

—300 ordu edo gehiagoko ikastaroak: 1 puntu.

—200 ordutik 299 ordura bitarteko ikastaroak: 0,8 puntu.
—100 ordutik 199 ordura bitarteko ikastaroak: 0,6 puntu.
—56 ordutik 99 ordura bitarteko ikastaroak: 0,4 puntu.
—15 ordutik 55 ordura bitarteko ikastaroak: 0,2 puntu.
Ez dira kontuan hartuko 15 ordutik beherako ikastaroak.

Epaimahaiak noiznahi eska diezazkieke izangaiei alegatutako merezimenduen gaineko argibideak
eta datu osagarriak.

Titulu bat apartatu batean baino gehiagotan baloratzen ahal bada, izangaiari puntuazio handiena
emanen dion apartatuan soilik baloratuko da.



Ez da baloratuko deialdian parte hartzeko bidea ematen duen titulazioa.

Lehiaketaldia bukatzean, eta betiere oposizioaldiko lehen probari ekin aurretik, argitara emanen da
izangai bakoitzak fase horretan lortutako puntuazioa, Udalaren iragarki-taulan eta webgunean.

8.2. Oposizioaldia: gehienez ere 80 puntu.
Oposizioak hiru ariketa izanen ditu; horietako bat ere ez da baztertzailea izanen.

Langileak hautatzeko probetan, ekitatea bermatu nahi da izangaien jarduteko ordenan.
Horretarako, bada, proba bakoitzeko ordena txandakatzea proposatzen da. Lehen proban
jarduteko ordena zozketa bidez ezarriko da. Zozketa proba hasi baino lehen eginen da. Bigarren
probako eta hurrengoetako ordena, berriz, honako hau izanen da: lehenbiziko proban lehenengo
aritu dena azkena izanen da; bigarren aritu dena lehenbizikoa izanen da; hirugarren aritu dena
bigarrena izanen da, eta horrela hurrenez hurren.

Hauek izanen dira oposizioko probak eta ariketak:
8.2.1. Norberak aukeratutako obra bat interpretatzea. Gehienez ere 25 puntu.
Izangai bakoitzak berak aukeratutako obra bat interpretatu beharko du, gehienez ere 15 minutuz.

Alderdi hauek baloratuko dira: zehaztasuna, sentimendu erritmikoa, agogikoak, soinu-planoak,
soinuaren kalitatea, pasarte eta ehundura bakoitzari dagokion soinu oreka, koloreak, dinamikak,
fraseatua, adierazkortasuna, musika tresnaren kontrola, interpretazioaren estiloa, memoria, elkar
ulertze artistikoa eta abar.

8.2.2. Eskola praktiko bat ematea euskaraz musika-eskolako ikasle bati. Gehienez ere 45 puntu.

Epaimahaiak eman beharreko edukia proposatuko du, eta izangaiak 10 minutu izanen ditu hura
prestatzeko. Ondoren, 20 minutuko eskola bat eman beharko du.

Proba honetan, gisa honetako alderdiak baloratuko dira: komunikazioa, ikaslearekiko harremana,
aurkikuntza bidezko ikaskuntza, musikako adibideak erabiltzea, eta hainbat baliabide eta estrategia
erabiltzea betiere musikako helburua erdieste aldera, erabilitako materiala (egokitasuna,
koherentzia, sekuentziazioa, askotariko materialak erabiltzea) eta abar.

Orobat, honako hauek ere baloratuko dira: edukia ikaslearen mailara egokitzeko gaitasuna,
musika-koherentzia, sekuentziazioa, askotariko jarduerak egitea, estrategiak, baliabideak eta abar.

8.2.3. Elkarrizketa epaimahaiarekin. Gehienez ere 10 puntu.

Epaimahaiarekin egin beharreko elkarrizketaren bidez baloratuko dira eskarmentua,
disponibilitatea eta eskuratu nahi den lanpostuarekin lotutako arloei buruzko ezagutza.

8.3. Oposizioaldian behar diren egokitzapenak eginen dira, denboraren eta baliabideen aldetik,
desgaitasun edo dibergentziaren bat dutenendako, baldin eta eskabide-orrian eskatu badute.

9. oinarria.—Probak gainditu dituztenen zerrenda, izendapen-proposamena eta agirien
aurkezpena. Aldi baterako kontrataziorako izangaien zerrenda.



9.1 Azken proba kalifikatu ondoren, epaimahaiak argitara emanen du Irurtzungo Udalaren iragarki-
taulan eta webgunean probak gainditu dituztenen zerrenda, bakoitzak lortutako kalifikazioekin eta
puntuazio-ordenan. Zerrenda horrekin ordezkapen-poltsa eratuko da.

Azken kalifikazioa izanen da lehiaketaldiko puntuazioak eta oposizioaldiko ariketetako puntuazioak
batuta ateratzen dena.

Epaimahaiak izendapen-proposamena eginen du guztira kalifikazio handiena lortu duen
izangaiaren alde. Proposamena argitaratuko da iragarki-taulan eta deialdiaren web-fitxan.

Hautatuak bost egun baliodun izanen ditu, gehienez, erabakitzeko administrazio deitzailearen
kontratazio-proposamena onartzen duen ala ez. Orobat, onartzen badu, hamabost egun
balioduneko epea izanen du lanpostuan hasteko.

Ez bada hasten, behar adina justifikatutako kasuak salbu, edo lanean hasi eta berriz lanpostua
hutsik gelditzen bada, organo eskudunak kontratazioarekin ados dauden izangaiei egiten ahalko
die kontratua, hautapen prozesuan ateratako puntuazio onenaren ordenari jarraituz.

9.2. Aldi baterako kontrataziorako izangaien zerrenda.

Jarraikiz Nafarroako Administrazio Publikoetan sartzeko Erregelamenduaren 42. artikuluari, honako
zerrenda hauek sortuko dira, aldi baterako kontrataziorako, hautapen prozesuan parte hartu
ondotik plaza lortu ez duten izangaiekin:

a) Probak gainditu baina plazarik eskuratu ez duten izangaien zerrenda.

9.2.1. Probak gaindituta ere plazarik lortu ez dutenen zerrenda, Irurtzungo Udalaren aldi baterako
kontratazioetarako.

Hautaketa-epaimahaiak laneratzeko espedientea bidali ondoren (Irurtzungo Udaleko alkate
udalburuaren ebazpena beharko da), oposizio-lehiaketa gainditu bai baina plazarik eskuratu ez
dutenen zerrendak onetsiko dira.

Hautapen-prozesuan lortutako puntuaziorik handienaren arabera erabakiko da aldi baterako
kontratazio-zerrendetako izangaien ordena, probak gaindituta ere plazarik eskuratzen ez
dutenendako. Berdinketarik gertatzen bada, deialdi honetan ezarritako irizpideak aplikatuko dira
hura ebazteko.

Izangaiak aldi baterako kontratatzeko zerrendan sartzeak ez dakar berekin interesdunei onartzen
zaienik betetzen dituztela 2. oinarrian ezarritako baldintzak, horiek oinarri honetan ezartzen den
gisan frogatu behar baitira.

Izangaiei dei egiten zaienean aldi baterako kontratatzeko eta, kasua bada, kontratatzean, arau
hauetan ezarritakoari jarraikiko zaio: abuztuaren 30eko 251/1993 Legegintzako Foru Dekretuaren
88.b) artikulua eta hurrengoak (legegintzako foru dekretu horren bidez onesten da Nafarroako
Administrazio Publikoetako Langileen Estatutuaren testu bategina), abenduaren 31ko 814/2010
Foru Agindua, onesten dituena aldi baterako kontratazioa kudeatzeko arauak, eta aplikatzekoak
diren gainerako arauak.



Aski justifikatutako ezinbesteko kasuetan izan ezik, kontratatuak izateko eskatzen zaizkien agiriak
aipatutako epean aurkezten ez dituztenek eta eskatutako baldintzak betetzen ez dituztenek
galduko dituzte deialdian parte hartzearen ondoriozko eskubide guztiak, horrek deusetan eragotzi
gabe parte hartzeko eskabidea faltsutzeagatik dagokien erantzukizuna, kasua bada.

10. oinarria.—Errekurtsoak.

10.1. Deialdiaren eta oinarrien aurka edo berau aplikatzeko egintzen aurka, hautara, ondoko
errekurtsoetako bat aurkez daiteke:

a) Berraztertzeko errekurtsoa, Irurtzungo Udalaren alkate udalburuari zuzendua, hilabeteko epean,
jakinarazi edo argitaratu eta biharamunetik aitzina.

b) Gora jotzeko errekurtsoa, Nafarroako Administrazio Auzitegiari zuzendua, hilabeteko epean,
argitaratu edo jakinarazten denetik hasita.

c) Administrazioarekiko auzi-errekurtsoa, Nafarroako Justizia Auzitegi Nagusiko arlo bereko Salari
zuzendutakoa, bi hilabeteko epean, jakinarazi edo argitaratu eta biharamunetik hasita.

10.2. Epaimahaiaren egintzen aurka gora jotzeko errekurtsoa aurkez daiteke, eskumena duen
organoari zuzendua, hilabeteko epean, errekurritutako egintza edo erabakia jakinarazi edo
argitaratzen denetik hasita.

ERANSKINA.—-ESKABIDEA

http://www.navarra.es/appsext/DescargarFichero/default.aspx?

